
Forslag til justert rutetilbod for Kystvegeksressen frå 2024 
 
Vi er kjende med at Bremanger kommune har fått forslag til justert rutetilbod på høyring og 
at kommunen har sendt inn svar på høyringa den 24.11.22 der dei argumenterer for å halde 
på stjernestoppa/bestillingsstoppa på denne ruta, særleg for dei stoppa som ligg i 
Bremanger. Vi er også opptekne av stoppa på Villevik som rett nok ligg i Kinn kommune, men 
som også er viktig for Botnane som ligg i Bremanger. 
Lokalbåtrutene som går nord og vest for Florø er svært viktige og dekker i hovudsak behovet 
for å kome til og frå Florø saman med bussruta som går til og frå Villevik. Men også 
bestillingsstopp for Kystvegekspressen betyr ein del for mange, mellom anna at det er 
mogleg å kome seg til Florø midt på dagen, altså på den ruta som går frå Måløy kl.10.20  og 
er i Florø 11.40. Det betyr at ein ikkje treng å bruke heile dagen i Florø om ein berre har 
behov for å vere der kortare tid. 
Om vi skjønar den nye rutetabellen rett vil det  vere stjernestopp på ruta som går nordover 
frå Florø kl.16.05 måndag til torsdag, men ikkje på fredagar. På fredagar er det derimot 
stopp på ruta som går sørover. Vi meiner også det er behov for ruta nordover på fredag. 
Ikkje minst gjeld dette i turistsesongen. 
Grendalaget er oppteke av å få så mange bestillingsstopp som mogleg, men har peika på to 
som dei viktigaste, sørover midt på dagen og nordover også på fredag ettermiddag. 
Vi vil peike på at det er flerie som pendlar til jobb på Årebrot og i Botnane. For desse er det 
viktig å få eit best mogleg og fleksibelt rutetilbod.  
Vi vil også peike på behovet for bestillingsstopp på ei rute som ikkje er Kystvegekspressen. 
Det er ruta som Sylvarnes trafikkerer frå Florø til Smørhamn med avgang frå Florø 08.30. 
Også på denne ruta er det behov for stjernestopp på Villevik, både på veg nordover og 
sørover. 
 
Med helsing 
 
Botnane og Årebrot grendalag 

Kopi til Bremanger kommune og Kinn kommune 
 
Skjermbilete frå notat om bestillingsstopp i Leirgulen: 
 

 
 


